
1. መግቢያ
ሀገራዊ ለውጡን ተከትሎ በተፈጠረው ከፍተኛ የህዝብ የመልማት ፍላጎት መንግስት በመካከለኛና ረጅም ጊዜ ፈጣን፣ ፍትሀዊ እና ዘላቂ የኢኮኖሚ ዕድገት ማስመዝገብ የሚያስችል የልማት ግቦችን በረጅም ዘመን መሪ ዕቅድ መሰረት በመምራት ለታለሙለት ግብ መሣካት ወሣኝ ሚና ያለው መሆኑን በመንገዘብ ወደ ተግባራዊ እንቅስቃሴ ተሸጋግሯል፡፡ በመሆኑም ሀገራዊ ለውጡን ታሳቢ በማድረግ በክልሉ ፈጣን፣ ዘላቂ እና ፍትሃዊ የኢኮኖሚ ዕድገትና መዋቅራዊ ለውጥን በማፋጠን ለመካከለኛ ገቢ የሚመጥኑ ክልላዊ የልማት አቅሞችንና ግቦችን እውን ለማድረግና ለውጡ የሚመራበትን ፍኖተ ካርታ ከ2ዐ13 እስከ 2ዐ22 የበጀት ዓመታት የሚዘልቅ የአሥር ዓመት መሪ የልማት ዕቅድ ማዘጋጀት አስፈላጊ ሆኗል፡፡  ከዚህ አንጻር የውሃ፣ማዕድንና ኢነርጂ ልማት ቢሮ ባለፉት ሁለት የዕድገትና ትራንስፎርሜሽን ዕቅድ ትግበራ ዓመታት (ከ2003-2012 ዓ/ም) እና ከ3013-2015 አጋማሽ በውሃ ዘርፍ በክልሉ የሚገኘውን የከርሰ ምድርና ገጸ ምድር የውሃ ሀብት በማልማትና በማስተዳደር በገጠርና በከተማ የሚኖረውን የክልሉን ሕዝብ በንፁህ መጠጥ ውሃ ተጠቃሚ የመሆን ፍላጎትን ማሳካት የሚያስችሉ በርካታ ተግባራትን ሲተገብር ቆይቷል፡፡ በሂደቱም ምንም እንኳን በዕቅድ ዘመኑ ሊደረስበት ከተያዘው የተለጠጠ ግብ አንጻር የተመዘገበው ውጤት በርካታ ውስንነት ያለበት ቢሆንም ያጋጠሙ ተግዳሮቶችን በመቋቋም በተከናወኑ ተግባራት በዘርፉ አበራታች ውጤት ማስመዝገብ ተችሏል ፡፡ በሚቀጥሉት ሰባት ዓመታት (2016-2022 ዓ/ም) ወደ ትግበራ በሚገባው የዘርፉ መሪ ዕቅድ ከገጠር የመጠጥ ውሃ አቅርቦት አንጻር በ1 ኪ/ሜ ርቀት በነፍስ ወከፍ በቀን 25 ሊትር ውሃ በማቅረብ  ሽፋኑን በዕቅድ ዘመኑ መነሻ 2015 ዓ/ም ከነበረበት 48.2% በዕቅድ ዘመኑ መጨረሻ 2022 ዓ/ም 75% ለማድረስ የሚሰራ ይሆናል፡፡ በተመሳሳይ ከከተማ ንፁህ መጠጥ ውሃ አቅርቦት አንጻር በነፍስ ወከፍ በቀን ለደረጃ 1 ከተሞች 100 ሊትር፣ ለደረጃ 2 ከተሞች 80 ሊትር፣ ለደረጃ 3 ከተሞች 60 ሊትር፣ ለደረጃ 4 ከተሞች 50 ሊትር እና ለደረጃ 5 ከተሞች 40 ሊትር ውሃ በማቅረብ ሽፋኑን በዕቅድ ዘመኑ መነሻ 2015 ዓ/ም ከነበረበት 59.5 % በዕቅድ ዘመኑ መጨረሻ 2022 ዓ/ም 90% ለማድረስ የሚሰራ ይሆናል፡፡ ለከተሞቹ የሚቀርበው የውሃ መጠን ከተሞቹ በተሰጣቸው ደረጃ የሚወሰን ሲሆን ይህም በከተሞቹ የሚኖረው የህዝብ ብዛትን መነሻ ያደርጋል፡፡ ከዚህ አንጻር ደረጃ 2 ከተማ የሕዝብ ብዛት ከ100 ሺህ እስከ 999,999 ድረስ (በክልላችን 6 ከተሞች)፣ ደረጃ 3 ከተማ የሕዝብ ብዛት ከ50 ሺህ እስከ 99,999 ድረስ (በክልላችን 14 ከተሞች)፣ ደረጃ 4 ከተማ የሕዝብ ብዛት ከ 20 ሺህ እስከ 49,999 ድረስ (በክልላችን 28 ከተሞች)፣ ደረጃ 5 ከተማ የሕዝብ ብዛት ከ20 ሺህ በታች (በክልላችን 128 ከተሞች) ናቸው፡፡ በአጠቃላይ የክልሉን የገጠርና ከተማ የንፁህ መጠጥ ውሃ አቅርቦት ሽፋንን በዕቅድ ዘመኑ መነሻ 2015 ዓ/ም በአማካይ ከነበረበት 50.05 % በዕቅድ ዘመኑ መጨረሻ 2022 ዓ/ም 78 % ለማድረስ የሚሰራ ይሆናል፡፡
በመጠጥ ውሃ ጥገናና ተቋማት አስተዳደር አንጻር በዋናነት አገልግሎት የማይሰጡ የመጠጥ ውሃ ተቋማትን በመጠገንና መልሶ በመገንባት የመጠጥ ውሃ ተቋማትን የብልሽት ምጣኔን በዕቅድ ዘመኑ መነሻ 2015 ዓ/ም ከነበረበት 15.2 % በዕቅድ ዘመኑ መጨረሻ 2022 ዓ/ም 5% ለመቀነስ የሚሰራ ይሆናል፡፡ 
ለህብረተሰቡ የሚገነቡ የመጠጥ ውሃ ተቋማት አስተማማኝና ዘላቂ አገልግሎት መስጠት እንዲችሉ በዕቅድ ዘመኑ ለመጠጥ ውሃ ተቋማት ጥናትና ዲዛይን፣ አፕሬዛል እና ይሁንታ ስራ ከፍተኛ ትኩረት ተሰጥቶ የሚሰራ ሲሆን በውሃ ሀብት ጥናትና አስተዳደር ረገድም ለሕብረተሰቡ ለመጠጥ የሚቀርበው ውሃ የጥራት ደረጃው የተረጋገጠ እንዲሆን፣ ሚዛናዊና ፍትሃዊ የውሃ ሀብት አጠቃቀም እንዲሰፍን፣ የውሃ  ሀብት አጠቃቀም በህጋዊ ፈቃድ ላይ የተመሰረተ እንዲሆን እና በውሃ አካላት ላይ ብክነትና ብክለት እንዳይደርስ አስፈላጊው ወቅታዊ ክትትልና ቁጥጥር ማድረግ የሚያስችል ስራ የሚከናወን ይሆናል፣ 
በአጠቃላይ የዕቅዱ ዋና ዋና ይዘቶች በሁለት ምዕራፎች ተከፋፍለው የቀረቡ ሲሆን በምዕራፍ አንድ ያለፈውን የሶስት ዓምስት ዓመታት (2013-2015) አፈጻጸም፣ በምዕራፍ ሁለት የዘርፉን መነሻ አቅሞች ወይም ሰብአዊና ቁሳዊ ሀብት፣ የዘርፉ ልማት መሪ ዕቅድ መነሻ ዓላማዎች፣ ግቦች እና ትኩረት አቅጣጫዎች እንዲሸፍን ተደርጓል፡፡
ምዕራፍ አንድ
1. [bookmark: _GoBack]ያለፉት ዓመታት አፈጻጸም /የሶስት ዓምስት ዓመታት (2013-2015) አፈጻጸም/
1.1. የውሃ ልማት አፈጻጸም 
[bookmark: _Toc51562275][bookmark: _Toc41628381][bookmark: _Toc41628427][bookmark: _Toc77809143][bookmark: _Toc77809332][bookmark: _Toc77936186][bookmark: _Toc78153863][bookmark: _Toc78154341][bookmark: _Toc51562276]የመጠጥ ዉሃ ዘርፍ የውሃ ሃብት ጥናትና አስተዳደር፡- ባለፉት አመታት በክልሉ ለመጠጥና መስኖ አገልግሎት የሚውሉ የውሃ መገኛዎችን በቅድመ ጥናት በመለየት ለጥናት፣ ዲዛይንና ግንባታ እንዲሁም ውሃን አሽገው ለገበያ ማቅረብ ለሚፈልጉ ባለሃብቶች መረጃውን በግብዓትነት መጠቀም እንዲቻል በዕቅድ ዘመኑ መነሻ በ11,000 ካሬ ኪ/ሜ ቦታ ላይ ብቻ ተጠንቶ የነበረውን የውሃ ሀብት አለኝታ ጥናት በ2015 ዓ/ም 362,364 ካሬ ኪ/ሜ ለማድረስ ታቅዶ ሙሉ በሙሉ ዕቅዱን ማሳካት ተችሏል፡፡
ለክልሉ ሕብረተሰብ የሚቀርበው የመጠጥ ውሃ ጥራቱ የተጠበቀ መሆኑን ከማረጋገጥ አንፃር አዳዲስ የመጠጥ ውሃ መገኛዎች ወደ ግንባታ ሂደት ከመተላለፋቸው እና የተገነቡ የውሃ ተቋማት ለመጠጥ ከመዋላቸው በፊት የውሃ ጥራት ፍተሻ ማረጋገጫ ሲሰጥ የቆየ ሲሆን ተገንብተው አገልግሎት የሚሰጡ ተቋማት ላይም ወቅቱን የጠበቀ የናሙና ፍተሻ በማድረግ የጥራት ቁጥጥር ስራ ተሠርቷል፡፡
በዚህ ረገድ በ1500 አዳዲስ የገጠርና ከተማ መጠጥ ውሃ አቅርቦት ተቋማት የፊዚኮ ኬሚካልና የባክቴሪዎሎጂካል የውሃ ጥራት ምርመራ በማካሄድ የጥራት ደረጃቸውን ለማረጋገጥ ታቅዶ 968፣  በውሃ ነክ ሥራዎች በማማከር በግንባታ እና በጉድጓድ ቁፋሮ ለሚሰማሩ 120 ድርጅቶች እና 250 ባለሙያዎች የብቃት ማረጋጫ ለመስጠት ታቅዶ ለ110 ተቋማትና ለ206 ባለሙያዎች የብቃት ማረጋጫ  ተሰጥቷል፡፡
[bookmark: _Toc31664148][bookmark: _Toc41628383][bookmark: _Toc41628429][bookmark: _Toc51562277][bookmark: _Toc77809144][bookmark: _Toc77809333][bookmark: _Toc77936187][bookmark: _Toc78153864][bookmark: _Toc78154342][bookmark: _Toc31664149][bookmark: _Toc41628384][bookmark: _Toc41628430]የገጠርና ከተማ መጠጥ ውሃ ጥናትና ዲዛይን፡- በገጠር 1,826 የመጠጥ ውሃ ተቋማት ጥናትና ዲዛይን ለማከናወን ታቅዶ 420 (23%) እና በከተማ 697 የመጠጥ ውሃ ተቋማት ጥናትና ዲዛይን ለማከናወን ታቅዶ 215 (30.8%) የመጠጥ ውሀ ተቋማት ጥናትና ዲዛይን ስራ ማከናወን ተችሏል፡፡ 
[bookmark: _Toc31664151][bookmark: _Toc41628386][bookmark: _Toc41628432][bookmark: _Toc51562279][bookmark: _Toc77809145][bookmark: _Toc77809334][bookmark: _Toc77936188][bookmark: _Toc78153865][bookmark: _Toc78154343]የገጠር መጠጥ ውሃ ተቋማት ግንባታ፡- በዕቅድ ዘመኑ የገጠር መጠጥ ውሃ አቅርቦት ሽፋንን ከ40% ወደ 80% ለማድረስ ታቅዶ 7,650 የመጠጥ ውሃ ተቋማት በመገንባት እና 2,055,935 (1,038,140 ሴት) ህዝብ ተጠቃሚ በማድረግ በ2015 መጨረሻ የገጠር መጠጥ ውሃ አቅርቦት ሽፋንን 50.4% ማድረስ ተችሏል፡፡
[bookmark: _Toc31664152][bookmark: _Toc41628387][bookmark: _Toc41628433]የከተማ መጠጥ ውሃ ተቋማት ግንባታ፡- የከተማ መጠጥ ውሃ አቅርቦት ሽፋንን 90% ለማድረስ ታቅዶ 280 የመጠጥ ውሃ ተቋማት በመገንባት እና 287,783 (149,647 ሴት) ህዝብ ተጠቃሚ በማድረግ በ2015 መጨረሻ የከተማ መጠጥ ውሃ አቅርቦት ሽፋንን 61.5% ማድረስ ተችሏል፡፡ በአጠቃላይ ከ2008-2015 ዓ/ም የመጠጥ ውሃ አቅርቦት ሽፋንን ለማሳደግ በተከናወነ ተግባር የክልሉ አማካይ መጠጥ ውሃ አቅርቦት ሽፋን 50.8% ማድረስ ተችሏል፡፡
[bookmark: _Toc31664153][bookmark: _Toc41628388][bookmark: _Toc41628434][bookmark: _Toc51562280][bookmark: _Toc77809146][bookmark: _Toc77809335][bookmark: _Toc77936189][bookmark: _Toc78153866][bookmark: _Toc78154344]የመጠጥ ውሃ ተቋማት አስተዳደርና መሳሪያዎች ጥገና፡- ከመጠጥ ውሃ ጥገናና ተቋማት አስተዳደር አንጻር አገልግሎት የማይሰጡ የገጠር መጠጥ ውሃ ተቋማትን በመጠገንና መልሶ በመገንባት የተቋማት ብልሽት ምጣኔን በ2008 ዓ/ም ከነበረበት 23.16% በ2015 ዓ/ም ወደ 15% ዝቅ ለማድረግ ታቅዶ በተከናወኑ የመጠጥ ውሃ ተቋማት ጥገናና መልሶ ግንባታ ስራ የብልሽት ምጣኔን ወደ 15.2% ዝቅ ማድረግ ተችሏል፡፡ 
[bookmark: _Hlk31585301]በአጠቃላይ በውኃ ዘርፍ ባለፉት ዓመታት ውጤቶች ቢመዘገቡም አሁንም በዘርፉ በርካታ ክፍተቶች አሉበት። ለዚህም እንደ ምክንያት ከሚጠቀሱት መካከል ዝቅተኛ የአገልግሎት ደረጃ፣ ውስን የገንዘብ አቅምና የአጠቃቀም ማነቆዎች፣ ውስን የሆነ የቴክኒክ አቅም፣ ዝቅተኛ የባለድርሻ አካላት እና የግሉ ዘርፍ ተሳትፎ፣ ፈጣን የከተሞች መስፋፋት እና ጠንካራ የሳኒቴሽን ፖሊሲና ተቋማዊ ኃላፊነት አለመኖር ይገኙበታል። በመሆኑም በቀጣይ እነዚህን ፈታኝ ፈተናዎች ለማለፍ ትኩረት ሰጥቶ መሥራት ይገባል። 
1.2. የመስኖ ልማት  ከ2008 -2015 ያለዉ አፈጻጸም
 በዕቅድ ዘመኑ በጥናትና ዲዛይን በኩል በአነስተኛ መስኖ ጥናትና ዲዛይን 23104 ሄ/ር ፣በመካከለኛ መስኖ 19,568 ሄ/ር ፣በከፍተኛ መስኖ  6300 ሄ/ር ፣ በከርሰምድር መስኖ ጥናትና ዲዛይን 6420 ሄ/ር በድምሩ 55,392 ሄ/ር ማልማት የሚያስችሉ የመስኖ ኘሮጀክቶች ጥናትና ዲዛይን ሥራዎች ለማከናወን ታቅዶ በአነስተኛ መስኖ ጥናትና ዲዛይን 8134 ሄ/ር ፣በመካከለኛ መስኖ 7292  ሄ/ር ፣በከርሰምድር መስኖ ጥናትና ዲዛይን  1931 ሄ/ር  በድምሩ 17,357 ሄ/ር የጥናትና ዲዛይን ስራ ተከናዉኗል፡፡ በዚህም መሰረት አፈጻጸሙ 31.3 % ያህል ነዉ፡፡ በሌላ በኩል ደግሞ 8240 ሄ/ር የማልማት አቅም ያላቸዉ የ 3 ከፍተኛ መስኖ የልየታ ስራ ተከናዉኗል፣540 ሄ/ር የማልማት አቅም ያላቸዉ የ 8 የከርሰ ምድር መስኖ ልየታ ስራ ተከናዉኗል፡፡የአንድ የአፈር ግድብ ጥናት/ካሊዲ/ እና  የብላቴ ተፋሰስ የዉሀ በጀት  ጥናት ተጠናቋል፡፡ 
በግንባታ ረገድ  በአዲስ በአነስተኛ መስኖ ግንባታና ነባር መልሶ ግንባታ 14,147  ሄ/ር ፣በመካከለኛ መስኖ 6082  ሄ/ር ፣በከፍተኛ መስኖ  3,900  ሄ/ር ፣በአፈር ግድብ መስኖ 630 ሄ/ር ፤የከርሰምድር መስኖ ፕሮጀክት ቁፋሮና የመስኖ አዉታር ዝርጋታ 5,085 ሄ/ር በድምሩ 29,844 ሄ/ር ማልማት የሚያስችሉ የመስኖ ግንባታ ስራዎች  ለማከናወን ታቅዶ  በአዲስ በአነስተኛ መስኖ ግንባታና ነባር መልሶ ግንባታ  4122  ሄ/ር ፣በመካከለኛ መስኖ 2392  ሄ/ር ፤የከርሰምድር መስኖ ፕሮጀክት ቁፋሮና የመስኖ አዉታር ዝርጋታ 743 ሄ/ር  በድምሩ  7,257ሄ/ር መሬት በማልማት 29028  አባዎራዎች ተጠቃሚ የሚያደርጉ የመስኖ ግንባታ ስራዎች ተከናዉነዋል፡፡ በዚህም መሰረት አፈጻጸሙ  24 %  ነዉ፡፡ የማእከላዊ ኢትዮጵያ ክልል  የዘመናዊ  መስኖ ፖተንሻል ከ250 እስከ 300 ሺህ ሄ/ር መሬት ያህል ይገመታል፡፡ ከዚህ ዉስጥ እስካሁን በዘመናዊ መስኖ (በፓምፕና በባህላዊ መስኖ የሚለማውን ሳይጨምር) የለማዉ መሬት 6,231 ሄ/ር ያህል ሲሆን ይህም ከለማዉ አንፃር ሲታይ 2.22 % ይሆናል፡፡  

1.3. የማዕድን ሀብት ልማት ከ2008 -2015 ያለዉ አፈጻጸም
[bookmark: _Toc77809137][bookmark: _Toc78154335][bookmark: _Toc79662981][bookmark: _Toc97474187]የክልሉን የማዕድን ሀብት በዓይነትና በመጠን በጥናት እየለዩ በዘርፉ የሚደረገውን ኢንቨስትመንት ለማሳደግ በተደረገው ጥረት የማዕድን ሀብት አለኝታ ጥናት ሽፋኑን ከ41% (የክልሉ የቆዳ ስፋት) ወደ 60% ለማድረስ ታቅዶ 45.4% ማድረስ የተቻለ ቢሆንም በዕቅድ የተያዘውን ቦታ ለማጥናት የሚያስችል በጀት ባለመመደቡ፣ በመሳሪያ ታግዞ የተሟላ ጥናት ማድረግ የሚችል በቂ ልምድ ያለው ባለሙያ አለመኖር እና በሀገር ደረጃ ጥናት እንዲያካሄድ ሃላፊነት የተሰጠውም ተቋም ተደራሽ ያለመሆኑ፣ እንዲሁም በጥናት ሥራ የሚሰማራ የግል ዘርፍ በገበያ ላይ ያለመኖር ለአፈጻጸሙ ማነስ እንደ ዋነኛ ምክንያቶች ናቸው፡፡ 
በክልሉ እስካሁን በተደረገው ጥናት የወርቅና የጌጣጌጥ ማዕድናት በበቂ መጠን ያልተገኙ ቢሆንም ለኢንዱስትሪ ግብዓት ሊሆኑ የሚችሉ እንደ ፊልድስፓር፣ ካኦሊን፣ ታልክ፣ ሲልካሳንድና የድንጋይ ከሰል የመሳሰሉትን ማዕድናት በጥናት የመለየት ሥራ እንዲከናወን በማድረግ ለተለያዩ ኢንዱስትሪዎች በማቅረብ ሀገሪቱ የምታወጣውን የውጭ ምንዛሪ የማዳን ሥራ መስራት ተጀምሯል፡፡
ለኮንስትራክሽን ኢንዱስትሪው ግብዓት የሚሆኑ የግንባታ ማዕድናት ምርት 21 ሚሊዮን ሜ.ኩብ እንዲመረት ለማድረግ ታቅዶ 16.10 ሚሊዮን ሜ.ኩ (77%) እንዲመረት በማድረግ የግንባታ ሥራን ለመደገፍ ተችሏል፡፡ ይሁን እንጂ በክልሉ በየደረጃው ከኮንስትራክሽንና ማኑፋክቸሪንግ ማዕድናት ዙሪያ የሚታየውን ችግር ለመፍታትና ከሀብቱ ፍትሐዊ ተጠቃሚነት ጋር ተያይዞ በህብረተሰቡ በተለይም ደግሞ በወጣቱ ሲነሳ ለነበረው የተጠቃሚነት ጥያቄ ተገቢውን ምላሽ ከመስጠት አንፃር አለአግባብ የተያዙ የማዕድን ይዞታዎችን ለሥራ አጥ ወጣቶች ክፍት የማድረጉ ሥራ ባለፉት ዓመታት በስፋት መከናወኑ እንደ ስኬት የሚወሰድ ነው፡፡
ከወጣቶች ሥራ እድል አንጻር ለ94‚422 ስራ አጥ ወጣቶችን በዘርፉ ሥራ ዕድል ለመፍጠር ታቅዶ መንግስት ለሥራ-አጥ ወጣቶች የሥራ ዕድል ለመፍጠር ልዩ ትኩረት በመስጠቱና የተቀመጠውንም አቅጣጫ ተከትሎ ተግባራዊ ለማድረግ የሚመለከታቸው ባለድርሻ አካላት በቅንጅት መንቀሳቀስ በመቻላቸው ለ77,566 (82%) ወጣቶችን ስራ ዕድል ተጠቀሚ ማድረግ ተችሏል፡፡
በዕቅድ ዘመኑ ከአጠቃላይ ማዕድን ማምረት ሂደት 285 ሚሊዮን ብር ገቢ ለመሰብሰብ ታቅዶ 195 ሚሊዮን ብር በመሰብሰብ የእቅዱን 68% ለለማሳካት ተችሏል፡፡ 
በአጠቃላይ ባለፉት የዕቅድ ትግበራ ዘመናት በተደረገው ጥረት አበረታች ወጤቶች የመመዝገባቸውን ያህል የዘርፉን አፈፃጸም ወዳላቀ ደረጃ እንዳይሸጋገር ካጋጠሙ በርካታ ተግዳሮቶች መካከል የዘርፉ ተቋማዊ የማስፈጸም አቅም ውስነት፣ የበጀት እጥረት፣ የፋይናንስ፣ የቴክኖሎጂና የሎጂስቲክስ አቅርቦት ዝቅተኛ መሆን፣ የባለድርሻ አካላት የተጠናከረ ቅንጅታዊ አሰራር ያለመኖር፣ የማዕድን ሥራዎች በሚከናወንባቸው አካባቢዎች የሚስተዋለው የጸጥታ ችግርና ህገ-ወጥ ምርትና ግብይት መኖር በዘርፉ አፈጻጸም ላይ አሉታዊ ተጽዕኖ አሳድሯል። 
1.4. የኢነርጂ ልማት ከ2008 -2015 ያለዉ አፈጻጸም
በክልላችን ፈጣንና ዘላቂ ልማት ለማምጣት እየተደረገ ያለውን ጥረት ለመደገፍ በቂ፣ አስተማማኝ እና ተመጣጣኝ የሆነ የኢነርጂ አቅርቦት መኖር ወሳኝ ነው፡፡ በክለልላችን በተለይም ዋናው የኤሌክትሪክ አቅርቦት ባለደረሰባቸው የገጠሩ አካባቢዎችና አነስተኛ ከተሞች ላይ ትኩረት በመስጠት የአማራጭ አነርጂ ተደራሽ ለማድረግ ከተለያዩ አካላት በመተባበር በተሰራው ሥራ አበረታች ውጤት ለማስመዝገብ ተችሏል፡፡ 
በዚሁ መሠረት ባለፉት ዓመታት 391,459 ሶላር ማሾዎችን እና 60216 የሶላር ቤተሰብ በድምሩ 451‚675 ሶላር ቴክኖሎጂዎች ለማሠራጨት ታቅዶ 350‚969 (77.70%) በማሰራጭት ክልሉን ህረተሰብ ተጠቃሚ ለማድረግ የተቻለ ሲሆን ዋናው ሀይል መስመር በማይደርስባቸው 747 የተለያዩ የጤናና የትምህርት ተቋማት ላይ የሶላር ቴክኖሎጂ ተከላ ለማድረግ ታቅዶ 1186(100+%) በመትካል ተቋማቱን ተጠቃሚ ለማድረግ ተችሏል፡፡ የተለያዩ መንግስታዊ ያልሆኑ ድርጅቶች ተሳትፎ አፈጻጸሙ ከፍ እንዲል ጉልህ ድርሻ እንደበራቸው ተገምግሟል፡፡
በተጨማሪም ባለፉት ስምንት ዓመታት 5‚137 የቤተሰብ ባዮጋዝ ቴክኖሎጂዎች በመገንባት 25‚685 የክልሉን ህብረተሰብ ተጠቃሚ ለማድረግ ታቅዶ 1838(35.78%) በመገንባት 9‚190 ህዝብ ተጠቃሚ ለማድረግ የተቻለ ሲሆን 7‚352 ቶን የሚገመት ካርቦንዳይኦክሳይድ ወደ አካባቢ እንዳይለቀቅ እንዲሁም 551.4 ሄክታር ደን ከወድመት ለማዳን ተችሏል፡፡ ከቅርብ ዓመታት ወዲህ ያጋጠመው የሲሚንቶ ዋጋ መናርና የአቅርቦት እጥረት ለባዮጋዝ ግንባታና ጥገና ሥራ ዝቅተኛነት የአንበሳውን ድርሻ የሚወስዱ ናቸው፡፡ 
በሌላ በኩል ማገዶ ቆጣቢ ቴክኖሎጂዎች በተመለከተ የተሻሻሉ ማገዶ ቆጣቢ ቴክኖሎጂዎችን ተጠቃሚ ቤተሰብ ብዛት  በ963,630 ለማሳደግ ታቅዶ 498,110 (51.69%) ቤተሰብ ተጠቃሚ በማድረግ የተጫለ ሲሆን 523‚016 ቶን የሚገመት ካርቦንዳይኦክሳይድ ወደ አካባቢ እንዳይለቀቅ ለማድረግ የተቻለ ሲሆን 38,849 ሄክታር ደን ከወድመት ለማዳን ተችሏል፡፡ ባለፉት ዓመታት የሲሚንቶ ዋጋ ማናር እንዲሁም አጠቃላይ የዋጋ ግሽበት የማገዶ ቆጣቢ አምራች ማህበራትና በሸማቹ ህብረተሰብ የፈጠሩት ጫና ለአፈጻጸሙ ማነስ ጉልህ ድርሻ እንደነበራቸው ለማወቅ ተችሏል፡፡ 



ምዕራፍ ሁለት
2. የሰባት ዓመት (2016-2022) የልማት ዕቅድ
2.1. የውሃ ልማት
· የንጹህ መጠጥ ውኃና ሳኒቴሽን አቅርቦት ባልተዳረሰባቸው አካባቢዎች ማዳረስ፣ የአየር ንብረት ለውጥን የሚቋቋም የመጠጥ ውኃ አቅርቦት ማስፋፋት፣ የተገነቡ የመጠጥ ውኃ ተቋማትን አገልግሎት በዘላቂነት እንዲቀጥል ማስቻል፣ የታዳሽ ኃይል የመጠጥ ውኃ አቅርቦት አማራጭን ለገጠር መጠጥ ውኃ ተቋማት እንደ አንድ የኃይል ምንጭ መጠቀም፤ የከተሞች ፍሳሽ አወጋገድ ሥርዓትን ማጠናከርና አስፈላጊ የመሠረተ ልማት አውታሮችን መገንባት፣ የተቀናጀ የተፋሰስ ልማትን ማሳደግ በልማት ዕቅዱ ዘመን ትኩረት የሚሰጥ ይሆናል። በተጨማሪም በሰው ሠራሽና የተፈጥሮ አደጋ ምክንያት ጉዳት ለሚደርስባቸው የህብረተሰብ ክፍሎች ንጹህ የመጠጥ ውኃ፣ ሳኒቴሽንና ሃይጅን የአቅርቦት ድጋፍ ሥራን በትኩረት ማከናወን ። 
  የቀጣይ ሰባት ዓመታት የውሃ ልማት ዓላማዎች እንደሚከተለው ተለይተዋል፥
· የክልሉን የመጠጥ ውኃ፣ ሳኒቴሽንና ኃይጂን አቅርቦቱን በማስፋፋት የአገልግሎቱ ተደራሽ ያልሆነውን ሕዝብ ተጠቃሚ ማድረግ፤ንፁህ፣ አስተማማኝና በቂ የመጠጥ ውኃ አቅርቦት የልማት ዕቅዱ ማጠናቀቂያ ለሁሉም ዜጎች ማዳረስ፤ የከተሞችና ገጠር ሳኒቴሽን አገልግሎት አቅርቦትን ማሳደግ፤ የትምህርትና የጤና ተቋማትን ቅንጅታዊ አሠራር በማጠናከር የመጠጥ ውኃና ሳኒቴሽን አገልግሎትን ማስፋፋት፤ በዕቅድ ዘመኑ መጨረሻ የውኃ ጥራት ደረጃ ማስጠበቂያ መንገዶችን ተግባራዊ በማድረግ የመጠጥ ውኃ ጥራትን ማረጋገጥ፤ የዋሽና የተፋሰስ ዘመናዊ መረጃ አያያዝና አስተዳደር ሥርዓት መዘርጋት፤ በዘርፉ የሚሰሩ የልማት ፕሮጀክቶች ላይ የአካባቢና ማህበረሰብ ተጽዕኖ አለመኖሩን ማረጋገጥና የውኃ ሀብት አስተዳደርን ማስፋፋትና ማጠናከር ዋና ዋና አላማዎች ናቸው።

የቀጣይ ሰባት ዓመታት የውሃ ልማት ዓላማዎችን ለማሳካት የሚከተሉት ዋና ዋና ግቦች ተለይተዋል፥  
· የመጠጥ ውሃ ዘርፍ፡- የመጠጥ ውሃ ተቋማት በገጠር ከ193 ወደ 6710 እና በከተማ ከ5 ወደ 177 ጥናትና ዲዛይን፣ አፕሬዛልና ይሁንታ ስራዎችን ማከናወን ለ5,006,830 የገጠር ነዋሪ ህዝብ በ1 ኪ/ሜ ክልል ውስጥ በነፍስ ወከፍ በቀን 25 ሊትር ውሃ በማቅረብ የገጠር ንፁህ መጠጥ ውሃ አቅርቦት ሽፋን ከ50.4% ወደ 75% ማሳደግ፣ ለ1,666,333 የከተማ ነዋሪ ህዝብ በነፍስ ወከፍ በቀን ለደረጃ 1 ከተሞች 100 ሊትር፣ ለደረጃ 2 ከተሞች 80 ሊትር፣ ለደረጃ 3 ከተሞች 60 ሊትር፣ ለደረጃ 4 ከተሞች 50 ሊትር እና ለደረጃ 5 ከተሞች 40 ሊትር ውሃ በማቅረብ በ2015 ዓ/ም ከነበረበት 60.5% በ2022 ዓ/ም ወደ 90% ለማሳደግ ይሰራል፡፡
· ለ6,673,163 የክልሉ የከተማና ገጠር ነዋሪ ህዝብ በተቀመጠው መለኪያ ንፁህ መጠጥ ውሃ በማቅረብ የክልሉን አማካይ ሽፋን በ2015 ዓ/ም ከነበረበት 50.8% በ2022 ዓ/ም ወደ 78% ማሳደግ፣ አገልግሎት የማይሰጡ የመጠጥ ውሃ ተቋማትን በመጠገንና መልሶ በመገንባት የመጠጥ ውሃ ተቋማትን የብልሽት መጠን በ2015 ዓ/ም ከነበረበት በአዲሱ ስታንደርድ 15.2% በ2022 ዓ/ም ወደ 5% መቀነስ፡፡ 
· የከርሰ ምድር ውሃ አለኝታ ጥናት መረጃን በ2015 ዓ/ም ከነበረበት 62% ወደ 100% ማድረስ እና ገጸ ምድር ውሃ አለኝታ ጥናት መረጃን በ2015 ዓ/ም ከነበረበት 62%  ወደ 100% ለማድረስ ታቅዷል፡፡ የውሃ ሀብት አጠቃቀም በህጋዊ ስርዓት ላይ የተመሰረተ እንዲሆንና ፍትሃዊና የተቀናጀ የውሃ ሀብት ልማትና አስተዳደር ስርዓት ማስፈን፣ የውሃ ብክለትና ብክነት መቀነስ እና የውሃ አቅርቦት ጥራትን ማረጋገጥ፣ እንዲሁም በዘመናዊ ቴክኖሎጂ ላይ የተመሰረተ የመጠጥ ውሃ፣ ሳኒቴሽን እና ሃይጅን መረጃ አያያዝ፣ አደረጃጀት እና ስርጭት ሥርዓት ለመፍጠር ይሰራል፡፡
· [bookmark: _Hlk41347550][bookmark: _Hlk41347579][bookmark: _Hlk41347600][bookmark: _Hlk41347639][bookmark: _Hlk41347657]የገጠርና መጠጥ ውሃ ጥናትና ዲዛይን፡- በገጠር 1,680 የቤተሰብ የእጅ ጉድጓድ (በአማካይ 1 ቤተሰብ ወይም 6 ሰው ተጠቃሚ የሚያደርግ)፣ 202 የህብረተሰብ የእጅ ጉድጓድ ፓምፕ የተገጠመለት (በአማካይ 15 ሜትር ጥልቀት ያለውና 160 ሰው ተጠቃሚ የሚያደርግ)፣ 2,072 ምንጭ በቦታው (በአማካይ 200 ሰው ተጠቃሚ የሚያደርግ)፣ 2,105 መለስተኛ ጥልቅ ጉድጓድ የዕጅ ፓምፕ የተገጠመለት (በአማካይ 250 ሰው ተጠቃሚ የሚያደርግ)፣ 195 ምንጭ ከነማከፋፈያው (በአማካይ 3,000 ሰው ተጠቃሚ የሚያደርግ) እና 462 ጥልቅ ጉድጓድ ከነማከፋፈያው (በአማካይ 2,000 ሰው ተጠቃሚ የሚያደርግ) ለመስራት ታቅዷል፡፡
· በከተማ መጠጥ ውሃ ጥናትና ዲዛይን፡- 84 ምንጭና 89 ጥልቅ ጉድጓድ ከነማከፋፈያው እና 4 ወንዝ ጠለፋ ለመስራት ታቅዷል፡፡
· የገጠርና የከተማ መጠጥ ውሃ ግንባታ፡- በገጠር 1,600 የቤተሰብ የእጅ ጉድጓድ (በአማካይ 1 ቤተሰብ ወይም 6 ሰው ተጠቃሚ የሚያደርግ)፣ 193 የህብረተሰብ የእጅ ጉድጓድ ፓምፕ የተገጠመለት (በአማካይ 15 ሜትር ጥልቀት ያለውና 160 ሰው ተጠቃሚ የሚያደርግ)፣ 1,973 ምንጭ በቦታው (በአማካይ 200 ሰው ተጠቃሚ የሚያደርግ)፣ 2,005 መለስተኛ ጥልቅ ጉድጓድ የዕጅ ፓምፕ የተገጠመለት (በአማካይ 250 ሰው ተጠቃሚ የሚያደርግ)፣ 189 ምንጭ ከነማከፋፈያው (በአማካይ 3000 ሰው ተጠቃሚ የሚያደርግ) እና 440 ጥልቅ ጉድጓድ ከነማከፋፈያው (በአማካይ 2000 ሰው ተጠቃሚ የሚያደርግ) በድምሩ 6,397 ተቋማት ለመገንባት ታቅዷል፡፡ እንዲሁም በከተማ 80 ምንጭ ከነማከፋፈያው፣ 85 ጥልቅ ጉድጓድ ከነማከፋፈያው እና 3 ወንዝ ጠለፋ በድምሩ 168 ተቋማት ለመገንባትና ህብረተሰቡን ተጠቃሚ ለማድረግ ይሰራል፡፡
· የውሃ ሀብት ጥናትና አስተዳደርን በተመለከተ፡- በ4 ንዑስ ተፋሰሶች የውሃ ሀብት አጠቃቀም ጥናት ማካሄድና ዋና ዋና የውሃ ተጠቃሚዎችንና ባለድርሻ አካላትን በማካተት የውሃ ሀብት አጠቃቀምና እንክብካቤ የጋራ ጥምረት ለመፍጠር፣ 11 የፍሎራይድ ማጣሪያ ቴክኖሎጂዎችን ለመገንባት፣ የፍሎራይድ ችግር ያለባቸው የሥምጥ ሸለቆ ሐይቆች ተፋሰስ ውስጥ የሚገኙ አካባቢዎች አማራጭ ውሃ እንዲያገኙ ለማድረግ ይሰራል፡፡
· በ29 የውሃ አካላት ላይ የፊዚኮ ኬሚካልና ሌሎች ከባቢያዊ ምርመራዎች በማካሄድ የጥራት ደረጃቸውን ማረጋገጥና በተገኘው ውጤት መሠረት ተገቢው እርምጃ እንዲወሰድ ለማድረግ በ10,278 አዳዲስ የገጠርና ከተማ መጠጥ ውሃ አቅርቦት ተቋማት የፊዚኮ ኬሚካልና የባክቴሪዎሎጂካል የውሃ ጥራት ምርመራ በማካሄድ የጥራት ደረጃቸው እንዲረጋገጥ ይደረጋል፡፡
· በ208 ህጋዊ የውሃ ሃብት ተጠቃሚዎችን በውሃ ሀብት የመጠቀም ፈቃድ እንዲኖራቸው፣ 343 በማማከር፣ በግንባታ እና በውሃ ጉድጓድ ቁፋሮ ለሚሰማሩ ባለሙያዎች የብቃት ማረጋጫ፣ 111 በውሃ ነክ ሥራዎች በማማከር በግንባታ፣ እና በጉድጓድ ቁፋሮ ለሚሰማሩ ድርጅቶች የብቃት ማረጋጫ ይሰጣል፡፡ ለ150 ከተሞች የሚቀርብ የመጠጥ ውሃ ጥራት ደረጃ ቁጥጥር ይደረጋል፡፡
· የመጠጥ ውሃ ጥገናና ተቋማት አስተዳደር ቀደም ሲል የተገነቡ 5,313 ተቋማትንና በቀጣይ ሰባት ዓመታት የሚገነቡ 6,397 በድምሩ 11,710 የገጠር መጠጥ ውሃ ተቋማት ወቅታዊ የቅድመ መከላከል ጥገና በማከናወን ተቋማት አገልግሎት አንዳያቋርጡ ይደረጋል፡፡ ቀደም ሲል የተገነቡ 60 ተቋማትንና በቀጣይ የሚገነቡ 168 በድምሩ 228 የከተማ መጠጥ ውሃ ተቋማት አገልግሎት አንዳያቋርጡ የማድረግ ስራ ይሰራል፡፡

 የቀጣይ ሰባት ዓመታት የውሃ ልማት ዓላማዎችና ግቦች ለማሳካት የሚከተሉት የማስፈጸሚያ ሥልቶች ተለይተዋል፥
· የመጠጥ ውሃ አቅርቦትን በሚመለከት ፍላጎትን፣ አቅምንና ቁጠባን መሠረት በማድረግ ውጤታማ፣ አስተማማኝና ዘላቂ የመጠጥ ውሃ አቅርቦት እንዲኖር ይደረጋል፤ ለገጠሩ ህብረተሰብ ውሃ አቅርቦት ሽፋን እንዲስፋፋ ለማድረግ በአነስተኛ ወጪ ሊገነቡ የሚችሉ አማራጭ ዲዛይኖችን ዘላቂና አዋጭ ቴክኖሎጂዎች ጥቅም ላይ ይውላሉ፡፡
· በነባር ውሃ ተቋማት ውስጥ የበቃ አስተዳደርና አሠራር እውን በማድረግ አዳዲስ የውሃ ልማት ፕሮጀክቶች ከመገንባታቸው በፊት ቁጠባን መሠረት ያደረጉ እርምጃዎች ለመውሰድ ሚያስችሉ ሥልቶች ይመቻቻሉ፣ ነባር የውሃ ተቋማትን መንከባከብና ውሃን በቁጠባ መጠቀም፣ በቤተሰብ ደረጃ መሠረታዊ የውሃ ፍላጎቶችን ማሟላትና ከመሰረታዊ ፍላጎቶች ባሻገር የሚኖረው ውሃ ክፍፍልና አጠቃቀም ፍትሃዊ፣ ቀልጣፋ፣ ማህበራዊና ኢኮኖሚያዊ ልማትን በሚያመጡ መመዘኛዎች ላይ የተመሰረተ እንዲሆን ማድረግ፣ ባልተማከለና በዝቅተኛ ደረጃ ያሉትን ተቋማት የውሃ ሀብት አስተዳደር አቅም ግንባታ ማካሄድ፣ በከተሞች ዋጋ ማስመለስ መርህን መሰረት ባደረገ መልኩ በአነስተኛ ወጪ በብድር ለሚገነቡ ውሃ ተቋማት ቅድሚያ መስጠት፡፡

2.2. የሰባት ዓመት (2016-2022) የመስኖ ልማት ዕቅድ

የቀጣይ  ሰባት ዓመታት የመስኖ ልማት የትኩረት አቅጣጫዎች እንደሚከተለው ተለይተዋል፥
· በልማት ዕቅዱ ዘመን የግብርናን ዘርፍ ከዝናብ ጥገኝነት በማላቀቅ የምግብ ዋስትናን በቤተሰብ ደረጃ ለማረጋገጥ በሚደረገው ጥረት ውስጥ የመስኖ መሠረተ ልማት አቅርቦትን ማሳደግ ዋነኛ የዘርፉ የትኩረት አቅጣጫ ሆኖ የሚተገበር ይሆናል። 
የቀጣይ ሰባት  ዓመታት የመስኖ ልማት ዓላማዎች እንደሚከተለው ተለይተዋል፥
· በክልሉ በተመሳሳይ ተግባር የተሰማሩት ተቋማትን አቅም አሟጦ መጠቀም ፤ጥናትና ዲዛይን፤ የመስኖ ልማት ፕሮጀክት ግንባታ ላይ መለስተኛ ፕሮፌሽናሎችን በማህበር በማደራጀት ወደ ስራ ማሰማራት፤ በዘርፉ ልምድና ብቃት ያላቸዉን የግል አማካሪዎችና  ተቋራጮች በመለየትና በማሳተፍ የመስኖ ግንባታ ስራዎች እንዲሰሩ ማድረግ፤ የመስኖ ተቋማት አስተዳደር የአሰራር ስርአት መዘርጋትና አቅም መፍጠር፡፡ 
የቀጣይ ሰባት ዓመታት የመስኖ ልማት ዓላማዎችን ለማሳካት የሚከተሉት ዋና ዋና ግቦች ተለይተዋል፥
·  የመስኖ ጥናትና ዲዛይን ሥራዎች ማካሄድ በተመለከተ፡- 7,267 ሄ/ር መሬት የማልማት አቅም ያላቸዉ 74 አነስተኛ መስኖ ፕሮጀክቶች ጥናትና ዲዛይን ፣ 10,899 ሄ/ር መሬት የማልማት አቅም ያላቸዉ 30 መካከለኛ መስኖ ፕሮጀክቶች ጥናትና ዲዛይን  እና 33,203 ሄ/ር መሬት የማልማት አቅም ያላቸዉ 12 ከፍተኛ ግድብ መስኖ ፕሮጀክቶች ጥናትና ዲዛይን ለማካሄድ እንዲሁም 2,461 ሄ/ር መሬት የማልማት አቅም ያላቸዉ የ 18  የጥልቅ ከርሰ ምድር  የመስኖ አወታር  ዝርጋታ ጥናትና ዲዛይን እና 2,757 ሄ/ር መሬት የማልማት አቅም ያላቸዉ 33 የመስኖ ተቋማት መልሶ ግንባታና ማስፋፊያ ጥናትና ዲዛይን ስራ ይሰራል፤
· የመስኖ ፕሮጄክቶች ግንባታ ስራዎች ከማካሄድ አንጻር  3,584 ሄ/ር መሬት የማልማት አቅም ያላቸዉ 35 አነስተኛ መስኖ ፕሮጀክቶች ግንባታ ፣ 5,343 ሄ/ር መሬት የማልማት አቅም ያላቸዉ 16 መካከለኛ መስኖ ፕሮጀክቶች ግንባታ ፤ 23,884 ሄ/ር መሬት የማልማት አቅም ያላቸዉ 8 ከፍተኛ መስኖ ፕሮጀክቶች ግንባታ የሚከናወን ሲሆን 1,820 ሄ/ር መሬት የማልማት አቅም ያላቸዉ የ16 የጥልቅ የከርሰ ምድር መስኖ ቁፋሮና አዉታር ዝርጋታ ለማከናወን እና 1,819 ሄ/ር መሬት የማልማት አቅም ያላቸዉ  19  የመስኖ ተቋማት ጥገና ÷ መልሶ ግንባታና ማስፋፊያ ግንባታ ስራ ይሰራል፤
· በክልሉ የመስኖ ፖቴንሽያል መሬት በተመለከተ በአነስተኛ፣ በመካከለኛ እና በሰፋፊ መስኖ መልማት የሚችል በግምት 280,000 ሄ/ር መሬት (አዲስ በተደራጀዉ ክልል) በቀጣይ በጥናት የሚለይ ሲሆን ከዚህም ውስጥ ከዘመናዊ የመስኖ ፖቴንሻል አንጻር የለማ መሬት ከነበረበት 6,231 ሄ/ር (2.22 %) በቀጣይ ዓመታት 36,450 ሄ/ር መሬት የሚያለማ መስኖ ግንባታ ሥራ በማከናወን አማካይ የመስኖ ሽፋን (15.24%) ለማድረስ በዕቅድ ተይዟል፡፡ 
የቀጣይ ሰባት ዓመታት የመስኖ ልማት ዓላማዎችና ግቦችን ለማሳካት የሚከተሉተወ የማስፈጸሚያ ስልቶች ተለይተዋል፥
· ከክልል ጀምሮ እስከ ዞን፤ልዩ ወረዳና ወረዳ ያለዉን የመስኖ መዋቅር የሎጂስቲክስና የሰዉ ሀይል አቅም በመገንባትና የሰዉ ሀይል በማሟላት በራስ ሀይል የሚከናወኑ ስራዎች በስፋት እንዲተገበሩ ማድረግ፤
· የመንግስት የልማት ድርጅቶች የሚሰሩትን ስራ በኮንትራት አስተዳድር ህግ እንዲፈጸም በማድረግ የስራ ጥራትና ጊዜ እንዲጠበቅ ማድረግ፣ የግል አማካሪዎችና ተቋራጮችን በስፋት በማሳተፍ ተገቢዉን አስተዋጽኦ እንዲያበረክቱ ማድረግ፣ በዘርፉ ካሉ የከፍተኛ ትምርት ተቋማትና መንግስታዊ ካልሆኑ ድርጅቶች ጋራ በቅንጅት መስራት፣ የመስኖ ልማት ጥናትና ዲዛይን ሥራዎች የተጠቃሚውን ባህላዊ እሴቶች ጠብቀው ለማከናወን እንዲቻልና ህብረተሰቡ ችግሩን ከመለየት ጀምሮ እስከ ግንባታና ምርት ሂደት ጉልህ ተሳትፎ እንዲያደርግ ማስቻል፣ ይህንንም በተሳትፎአዊ መስኖ ልማትና አስተዳደር አሰራር/PIDM/ መሰረት መፈጸም፤ 
· የመስኖ መልሶ ግንባታና ማስፋፊያ ሥራዎች በዞን/በልዩ ወረዳ እና በወረዳዎች ባለቤትነት እንዲካሄዱ ማድረግና ከአቅም በላይ ለሆኑ ጥገናዎች የበጀትና የቴክኒክ ድጋፍ ማድረግ፡፡

2.3. የሰባት ዓመት (2016-2022) የማዕድን ልማት ዕቅድ
የቀጣይ ሰባት ዓመታት የማዕድን ልማት የትኩረት አቅጣጫዎች እንደሚከተለው ተለይተዋል፥
· የክልሉን የማዕድን ሀብት አለኝታ ጥናት በኢንዱስትሪ እና በጌጣጌጥ ማዕድናት ላይ ትኩረት በመስጠት ጥናት የሚደረግ ሲሆን የማዕድን ዘርፉን መሰረት አድርገው ለሚቋቋሙ የማኑፋክቸሪንግ አንዱስትሪዎች እና የግብርና ግብዓት ማቀነባበሪያ ኢንዱስትሪዎች ለወደፊት ኢንቨስትመንት አቅጣጫ አመላካች የሆነ ፍኖተ ካርታ እንዲዘጋጅ ይደረጋል፡፡
· በከበሩና በከፊል በከበሩ በማዕድናት ላይ እሴት በመጨመር የውጭ ምንዛሪ አቅምን ለማሳደግ፣ ሰፊ የሥራ ዕድል ለመፍጠር የሚያስችሉ ስልጠናዎችንና እና የቴክኖሎጂ አቅርቦትን ለማመቻቸት፣ ለዜጐች በተለይም ደግሞ ለወጣቶች የሥራ ዕድል የሚፈጠርበትን አሠራር የመዘርጋትና ምቹ ሁኔታ ለመፍጠር ይሰራል፡፡
· በባህላዊ ደረጃ ለተሰማሩ ህጋዊ አምራቾች የአነስተኛ ማምረቻ ቴክኖሎጂ እና የፋይናንስ አቅርቦት እንዲኖር በማድረግ ወደ አነስተኛ እና ከፍተኛ ደረጃ እንዲሸጋገሩ ምቹ ሁኔታ የመፍጠር፣ ከዘርፉ ልማት ህብረተሰቡ (በተለይም ሴቶች፣ ህጻናትና አካል ጉዳተኞች) ተጠቃሚ እንዲሆኑ ትኩረት ተሰጥቶ የሚሰራ ይሆናል፡፡
· ዘላቂ የሆነ የማዕድን ሃብት ልማት ለማስፈን የማዕድን ሥራው የአካባቢ ጥበቃን ያገናዘበ እንዲሆን እና የማስፈጸም አቅም ግንባታ ሥራዎች እንዲሰሩ ይደረጋል፡፡
የቀጣይ ሰባት ዓመታት የማዕድን ልማት ዓላማዎች እንደሚከተለው ተለይቷል፥
· በልማት ዕቅዱ ዘመን በአጠቃላይ የማዕድን ዘርፍ ዋና ዓላማዎች የክልላችንን የማዕድን ሀብታችንን በተገቢው ደረጃ በማወቅ ለማልማትና ፍትሐዊ ተጠቃሚነትን በሚያረጋግጥ መልኩ የክልሉን ብሎም የሀገራችንን ኢኮኖሚ መዋቅራዊ ለውጡን ለማፋጠን ዘርፉ ተገቢውን ሚና እንዲጫወት ማስቻል ነው፡፡ ይህን ጥቅል ዓላማ ዕውን ለማድረግም ዋና ዋና ስትራቴጂክ ዓላማዎች የተቀመጡ ሲሆን እነዚህም የክልሉ የማዕድን ሀብት በጥናት መለየት፣ በዘርፉ የሚገኘውን የውጭ ምንዛሪና የሃገር ውስጥ ገቢ ማሳደግ፣ ለኮንስትራክሽን፣ ለግብርና እና ለአምራች ኢንዱስትሪዎች ግብዓት የሚውሉ ማዕድናት ምርት አቅርቦትን እንዲሻሻል ማድረግ፣ በዘርፉ ኢንቨስትመንት ማሳደግ፣ የሥራ ዕድል መፍጠር፣ ለአየር ንብረት ለውጥ የማይበገር አረንጓዴ ኢኮኖሚ ከማረጋገጥ አንጻር የበኩሉን እንዲወጣ ማድረግ እና ተቋማዊ አቅም ማሳደግ ናቸው፡፡

የቀጣይ ሰባት ዓመታት የማዕድን ልማት ዓላማዎችን ለማሳካት የሚከተሉት ዋና ዋና ግቦች ተለይተዋል፥
· ለውጭ ገበያ የሚቀርበውን የጌጣጌጥ ማዕድናት ምርት ከ0 ወደ 21 ቶን ከፍ እንዲል ለማድረግ ይሰራል፡፡
·  የክልሉን የማዕድን ሃብት አለኝታ ጥናት በ2500ካ.ኪሜ ለማሳድግ ይሰራል፡፡ እንዲሁም በማዕድን ፍለጋ እና ማምረት ሥራ ላይ እንቨስት የሚያደርጉ ባለሃብቶች ቁጥር አሁን ከደረሰበት 1 ወደ 20 ለማሳደግ ታቅዷል፡፡
· ለኮንስትራክሽን ኢንዱስትሪው ግብዓት የሚሆኑ የግንባታ ማዕድናት ምርት አቅርቦትን አሁን ከደረሰበት 16.01 ሚሊዮን ሜ. ኩብ ወደ 44.2 ሚሊዮን ሜ. ኩብ፣ እንዲሁም ለማኑፋክቸሪንግ ኢንዱስትሪው ግብዓት የሚሆኑ ልዩ ልዩ ማዕድናት አቅርቦቱን አሁን ካለበት 20 ቶን ወደ 370 ቶን ለማሳደግ ታቅዷል፡፡
· የማዕድኑ ዘርፍ ለሥራ አጥ ወጣቶች የሚፈጥረውን የሥራ ዕድል አሁን ካለበት 76,206 ወደ 90‚000 የማሳደግ ይሰራል፡፡ 
· ከማዕድኑ ዘርፍ ለክልሉ የሚሰበሰበውን የውስጥ ገቢ አሁን ከደረሰበት ብር 195 ሚሊዮን ወደ ብር 450 ሚሊዮን ከፍ እንዲል የማድረግ ስራ ይሰራል፡፡ 
የቀጣይ ሰባት ዓመታት የማዕድን ልማት ዓላማዎችና ግቦችን ለማሳካት የሚከተሉት የማስፈጸሚያ ስልቶች ተለይተዋል፥ 
· የማዕድን ኢንቨስትመንት ሥራ ከአካባቢ ብክለት የፀዳ እንዲሆን ለማድረግ የአረንጓዴ ልማት ፕሮጀክቶችን በመቅረፅ ተግባራዊ ማድረግና በሚለማው ማዕድን አካባቢ የሚገኘውን ማህበረሰብ ተጠቃሚነት በማረጋገጥ የተቀመጡ ግቦች እንዲሳኩ ይደረጋል
· ከከፍተኛ ትምህርትና ከቴክኒክና ሙያ ማሰልጠኛ ተቋማት ጋር በመተባበር ለዘርፉ ጥናት፣ልማትና ዕድገት የሚያስፈልጉ የተለያዩ ባለሙያዎችን የማፍራት እንዲሁም ብቁና በቂ ባለሙያዎችን በዘርፉ ማቆየት የሚያስችል የአሠራር ሥርዓት ይዘረጋል፡፡


2.4. የሰባት ዓመት (2016-2022) የኢነርጂ ልማት ዕቅድ
የቀጣይ ሰባት ዓመታት ኢነርጂ ዘርፍ የትኩረት አቅጣጫዎች ተለይተዋል፥
· ታዳሽ የኢነርጂ ምንጮችን በማልማት በቤተሰብ ደረጃም ሆነ በተቋማት (በጤና፣ በንጹህ የመጠጥ ውሃ አቅርቦት፣ በትምህርት እና በግብርና ምርምር) የክልሉን ህብረተሰብ ተጠቃሚ ለማድረግ ትኩረት ተሰጥቶ የሚሰራ ይሆናል፡፡ አዳዲስ የኢነርጂ ቴክኖሎጂዎች ላይ ጥናት በማድረግ፣ በማፍለቅ፣ በማላማድና በማሻሻል ማሰራጨት እንዲቻል በክልል ደረጃ የኢነርጂ የምርምር ማዕከል እንዲጠናከር ይደረጋል፡፡
· የግል ባለሃብቶችን፣ ከፍተኛ የትምህርት ተቋማትን እና የቴክኒክና ሙያ ተቋማትን በማስተባበር በዘርፉ የጎላ ተሳትፎ እንዲኖራቸው ትኩረት ተሰጥቶት የሚሰራ ይሆናል፡፡
· የአማራጭ ኢነርጂ ቴክኖሎጂዎች በህብረተሰቡ ዘንድ የበለጠ ተቀባይነት እንዲኖራቸው እና ያለብድር እራሱን አስችሎ ማሰራጨት እንዲቻል የማስተዋወቅ ሥራ በትኩረት ይሰራል፡፡  
የቀጣይ ሰባት ዓመታት ኢነርጂ ዘርፍ ዓላማ እንደሚከተለው ተለይቷል፥ 
· የክልሉ አማራጭ ኢነርጂ ሀብት በጥናት በመለየት የአማራጭ ኢነርጂ ቴክኖሎጂዎችን ለህ/ሰቡ ተደራሽ በማድረግ ኑሮው እንዲሻሻል ማድረግ፤ ዘርፉ ለአየር ንብረት ለውጥ የማይበገር አረንጓዴ ኢኮኖሚ ከማረጋገጥ አንጻር የበኩሉን እንዲወጣ ማድረግ፣ ኢነርጂው ለሌሎች ልማት የሚያደርገውን የአስቻይነት ሚና እንዲወጣ ማድረግ፤
የቀጣይ ሰባት ዓመታት የኢነርጂ ዘርፍ ዋና ዋና ግቦች እንደሚከተለው ተለይቷል፥   
· ኢነርጂ ልማት ዘርፍን ማሳደግን በተመለከተ፡- በቀጣይ ሰባት ዓመት 698‚784 የተሻሻሉ ማገዶ ቆጣቢ ቴክኖሎጂዎችን በማሠራጨት የቴክኖሎጂውን ተጠቃሚ ቤተሰብ በ2015 መጨረሻ ከነበረበት ከ780130 ወደ 1‚478‚922 ማድረስ፣ 2294 የቤተሰብ ባዮጋዞችን በመገንባት የባዮጋዝ ተጠቃሚ ቤተሰብ ቁጥር በዕቅድ ዘመኑ መጀመሪያ ከነበረበት 2816 ወደ 5110 ለማሳደግ እንዲሁም ባዮጋዝ በተቋማት ከ0 ወደ 5 ለማሳደግ ይሰራል፡፡ እንዲሁም 4 የብሪኬት ማዕከላትን በመገንባት ከ0 ወደ 4 ለማሳደግ ታቅዷል፡፡
· 323‚924 የሶላርማሾ እና 37‚397 የሶላር ቤተሰብ በድምሩ 361‚321 የሶላር ቴክኖሎጂዎችን በማሠራጨት በዕቅድ ዘመኑ መጀመሪያ የነበረውን 483‚159 የሶላር ቴክኖሎጂ ተጠቃሚ ቤተሰብ ቁጥር ወደ 844‚480 ማሳደግ፣ እንዲሁም 1292 ሶላር በተቋም በመትካል የሶላር ቴክኖሎጂ ተጠቃሚ ተቋማትን ከ2611 ወደ 3903 ማሳደግ፣ 2 በንፋስ ውሃ መሳቢያ ቴክኖሎጂዎች ግንባታ በማካሄድ ተቋማት ተጠቃሚ እንዲሆኑ ይደረጋል፡፡ እንዲሁም 5 ከፒኮ/ማይክሮ ሀይድሮ ፓወር ሀይል  ጥናት እና 3 የማይክሮ ሀይድሮፓወር ግንበታ በማድረግ 1500 ቤተሰቦች ተጠቃሚ ይደረጋሉ፤ በሌላ በኩል 10 የሶላር ሚኒግሪድ አዋጭነት ጥናት 3 የሶላር ሚኒግሪድ ግንባታ በማድረግ 2100 ቤተሰቦችን ተጠቃሚ ለማድረግ ይሠራል፡፡ 
የቀጣይ ሰባት ዓመታት የኢነርጂ ዘርፍ ዓላማዎችና ግቦችን ለማሳካት የሚከተሉት የማስፈጸሚያ ሥልቶች ተለይተዋል፥
· አስተማማኝና ዘመናዊ የኃይል መሠረተ ልማት መገንባት፣ በዘርፉ ዘለቄታዊ ኢንቨስትመንት ማረጋገጥና ኢነርጂ ቆጣቢ ቴክኖሎጂ ተጠቃሚነትን ማስፋፋት ዋና ዋና የማስፈጸሚያ ስልቶች ናቸው፤
· ከቆሻሻና ተረፈ ምርቶች ሀይል በማመንጨት መጠቀም፤
· በዘርፉ የሚንቀሳቀሱ መንግስታዊና መንግስታዊ ያልሆኑ ድርጀቶች በማስተባበር ተገቢው ሀብት የሚገኝበት ሁኔታ ተመቻችቶ በጋራ ወደ ሥራ መግባት፣ ቅንጅታዊ አሰራርን ማጠናከር፣
· የተለያዩ ሀይል ቆጣቢ የኢነርጂ ቴክኖሎጂዎች በሀገር ውስጥ እንዲመረቱ በማድረግ ለተጠቃሚው በተመጣጣኝ ዋጋ እንዲቀርቡ ማድረግ፣

